
	ՀՀ ֆինանսների նախարարություն
	05․05․2025

	
	01/34-3/9954-2025

	ՀՀ կառավարության որոշման նախագծի վերաբերյալ հայտնում ենք, որ    21.03.2025թ. կայացած Տեղեկատվական համակարգերի կառավարման խորհրդի (այսուհետ՝ Խորհուրդ) 47-րդ նիստում հավանության է արժանացել ՀՀ ԿԳՄՍ նախարարության «Հայերենը ոչ հայախոսների համար. հայերենի ուսուցում, ստուգում և գնահատում համակարգ» ծրագիրը, պայմանով, որ ծրագիրը վերափոխվի հայերենի թեստավորման միասնական համակարգի` առաջնակարգ համարելով թեստային մոդուլի կայացումը և լեզվական էտալոնի ստեղծումը: Հիմք ընդունելով Խորհրդի նիստի ԽԱ/7-2025 արձանագրության 1.2 կետը, ըստ որի անհրաժեշտ գումարը կտրամադրվի 2025թ. թվայնացման բյուջեից, «11004. Հայերենի ստուգման և գնահատման համակարգի ստեղծում» նոր միջոցառման իրականացման նպատակով 46.9 մլն դրամի չափով գումարի վերաբաշխման մասով այլ առաջարկություն չունենք։ 
Միաժամանակ, արձանագրության 1.2-րդ կետով ամրագրվել է նաև, որ 2026թ. համար ՀՀ ԿԳՄՍ նախարարության գծով ծրագրավորվող ծախսերից նույն չափով գումար պետք է վերաբաշխվի թվայնացման բյուջեին: 
Ինչ վերաբերում է ՊՈԱԿ-ի համար սերվերային համակարգի ձեռքբերմանը (543.2 մլն դրամ), ապա հայտնում ենք, որ այն չի քննարկվել Խորհրդի 47-րդ նիստի օրակարգում: 
Ավելին, ՀՀ կառավարության 14.06.2024թ. «Ամպայինն առաջինը» քաղաքականության մշակման և ներդրման մասին» N 884-Լ որոշման 1-ին կետի 4-րդ ենթակետով սահմանվել է, որ «պետական կառավարման համակարգի մարմինները ձեռնպահ են մնում սույն որոշման 1-ին կետի 1-ին ենթակետով սահմանված պահանջներին համապատասխանող պետական տեղեկատվական համակարգերի, տվյալների և տեղեկատվության պահպանման և շահագործման նպատակով սերվեր ձեռք բերելու գործընթացից», իսկ 5-րդ ենթակետի համաձայն՝ «պետական կառավարման համակարգի մարմիններն անհրաժեշտության պարագայում Տեղեկատվական համակարգերի կառավարման խորհրդի քննարկմանն են ներկայացնում սերվեր ձեռք բերելու ողջամիտ հիմնավորում՝ նշելով կոնկրետ կարիքները և գործոնները»: 
Հիմք ընդունելով վերոգրյալը՝ սերվերային համակարգի ձեռքբերման հարցին հնարավոր կլինի անդրադառնալ՝ Խորհրդում դրա քննարկման և հավանության արժանանալու պարագայում: 
	Ընդունվել է։









Ընդունվել է ի գիտություն։


Ընդունել է։ Որոշման նախագծում կատարվել են համապատասխան փոփոխությունները։

	ՀՀ բարձր տեխնոլոգիական արդյունաբերության նախարարություն
	30.04.2025

	
	01/16․1/3609-2025

	ՀՀ կառավարության որոշման նախագծի վերաբերյալ առարկություններ և առաջարկություններ չունի:  
	Ընդունվել է:



